
ഒരു ‘TRIP'കഥ
ഡിസംബ൪  ഒന്ന്  ഉച്ചസമയം.  എല്ലാവരും  ബസ്സിനകത്ത്  കയറിയിരുന്നു.  പത്താം

ക്ലാസ്  ബാച്ചിനോട്  ഒപ്പമായിരുന്നു  ആ  യാത്ര.  ഏകദേശം  നൂറോളം  കുട്ടികളും  ഒപ്പം
അധ്യാപകരും  ഉണ്ടായിരുന്നു.  ഞങ്ങൾക്ക്  വേണ്ടി  രണ്ട്  ബസ്സുകൾ  ആണ്
തയ്യാറായിട്ടുണ്ടായിരുന്നത്.  മൂന്ന്  ദിവസത്തേക്കുള്ള  യാത്രയായിരുന്നു  അത്.  എല്ലാവരും
തിടുക്കം കാട്ടി. ‍‍ഞാ൯ ബസ്സിൽ കയറിയിരുന്നു. പുറത്ത് ഒരു മനോഹരമായ കാഴ്ചയാണ് ഞാൻ
കണ്ടത്.  യാത്ര പോകുന്ന എല്ലാവരെയും യാത്രയയക്കാൻ വന്ന അവരുടെ കുടുംബങ്ങൾ ചുറ്റും
കൂടി  നിന്ന്  യാത്ര  അയക്കുകയായിരുന്നു.  എന്നാലും  അവരെ  വിട്ടു  പോകുന്നതിന്  മനസ്സ്
തേങ്ങുകയായിരുന്നു.  പിന്നെ  സ്കൂളിലെ  അവസാനത്തെ  നീക്കം  ആയതുകൊണ്ട്  ഈ  ട്രിപ്പ്
ഓർമ്മയിൽ  ഇരിക്കട്ടെ  എന്ന്  വിചാരിച്ചു.  ഞങ്ങൾക്ക്  വേണ്ടി  തയ്യാറായ  രണ്ട്  ബസ്സുകൾ
ആണ്  “അംനയും”  “വെള്ളരിപ്രാവും”.  ഇംഗ്ലീഷ്  ബാച്ചിലുള്ളവർ  അംനയിലും  മലയാളം
ബാച്ചിലുള്ളവർ വെള്ളരിപ്രാവിലും.  ഞങ്ങൾ അംനയിലായിരുന്നു. എന്റെ കൂട്ടുകാരിയുടെ പേര്
“അംന” എന്നായിരുന്നു  .  യാത്ര ബസ് മുന്നോട്ട്  നീങ്ങാൻ തുടങ്ങിയപ്പോൾ തന്നെ ഞങ്ങൾ
പാട്ട് പാടാനും ഡാൻസ് കളിക്കാനും തുടങ്ങി . കാസർഗോഡിലെ ജിഎച്ച്എസ് ബാര സ്കൂളിൽ
നിന്ന്  ഇടുക്കി  വരെയാണ്  പോകേണ്ടത്  .  കേരളത്തിലെ  എട്ടു  ജില്ലകളിലൂടെയാണ്
ഞങ്ങൾക്ക്  സഞ്ചരിക്കാനുള്ളത്.  ബസ്സിൽ  വലിയ  ശബ്ദത്തിൽ  പാട്ടുകൾ  വയ്ക്കാൻ  തുടങ്ങി.
എല്ലാവരും ആഘോഷിക്കുകയായിരുന്നു. വൈകുന്നേരം ആയപ്പോൾ ചായ കുടിക്കാൻ വേണ്ടി
പാപ്പിനിശ്ശേരിയിൽ ബസ് നിന്നു. അവിടെനിന്ന് ഒരു ചായയും കുടിച്ച് ഞങ്ങൾ ക്ഷീണം മാറ്റി
വീണ്ടും യാത്ര തുടർന്നു. സഖാവ് പിണറായി വിജയന്റെ വഴികളിലൂടെയും ഞങ്ങൾ സഞ്ചരിച്ചു.
ഗണിത മാഷിന്റെ ഒരു ഗണിതത്തിൽ എഴുതിയ കവിതയും ഞങ്ങൾക്ക്  മാഷ്  കേൾപ്പിച്ചു.
മനോഹരമായിരുന്നു  അത്.  നേരം  ഇരുട്ടായപ്പോൾ  ബസ്സിൽ  കളർ  ലൈറ്റുകൾ  കൊണ്ട്
ബസ്സിനെ ഭംഗിയാക്കി. ആ  ലൈറ്റുകൾ ഞങ്ങളെ ഡാൻസ് കളിക്കാൻ വേണ്ടി വീണ്ടും വീണ്ടും
ഉത്സാഹിപ്പിച്ചു. രാമനാട്ടുകരയിൽ എത്തിയപ്പോൾ അവിടെനിന്ന് ഞങ്ങളെല്ലാവരും അത്താഴം
കഴിച്ചു.  ചപ്പാത്തിയും  വെജിറ്റബിൾ കുറുമയും  ഞങ്ങൾക്കായി  സമർപ്പിച്ചത്  നമ്മുടെ  സ്വന്തം
ബസ് ടീംസ് ആയ അംനയും വെള്ളരിപ്രാവുമായിരുന്നു.  അത്താഴം കഴിഞ്ഞ് വീണ്ടും യാത്ര
തുട൪ന്നു.  നേരം  രാത്രി  11  മണി ആയപ്പോൾ ‘ആനന്ദം’  എന്ന ഫിലിം  ഞങ്ങളുടെ ബസ്സിൽ
ടിവിയിൽ  വച്ചു.  അടിപൊളി  ഫിലിമായിരുന്നു  അത്.  ഫിലിം  കഴിഞ്ഞപ്പോൾ  എല്ലാവരും
നീണ്ട നിദ്രയിൽ ആയി  .  അപ്പോഴാണ് ആ വാർത്ത ഞങ്ങളുടെ ചെവിയിൽ വീണത്  .  ഒരു
കുട്ടിയുടെ ബാഗ് ബസ്സിന്റെ ഡിക്കിയിൽ നിന്ന് താഴേക്ക് വീണു.  ഭാഗ്യത്തിന് ബാഗിൽ ഐ
ഡി കാ൪ഡ്  ഉണ്ടായതിനാൽ ബാഗ് കിട്ടിയ ഒരു നാട്ടുകാരൻ വിവരമറിയിച്ചു . വീണ്ടും ബസ്സ്
തിരിച്ചു യാത്രയായി. അവിടെ എത്തിയപ്പോൾ ആ പാവം മനുഷ്യൻ ബാഗും കൊണ്ട് ഞങ്ങളെ
കാത്തിരിക്കുകയായിരുന്നു.



ബാഗ് വാങ്ങിച്ച് അവരോട് നന്ദിയും പറഞ്ഞു ഞങ്ങൾ വീണ്ടും യാത്ര തുടർന്നു. പുലർച്ചെ
ആറുമണിക്ക് ഞങ്ങൾ ഇടുക്കി അടിമാലിയിൽ ബുക്ക് ചെയ്ത സഫൈർ ഹോട്ടലിൽ എത്തി.
അവിടെ റൂമെടുത്ത് ഫ്രഷ് ആയി താഴെ നിന്ന് ഭക്ഷണം കഴിച്ചു് വീണ്ടും യാത്ര തുട൪ന്നു .

ആദ്യത്തെ ദിവസം മറയൂരിലേക്ക് ആയിരുന്നു യാത്ര. പച്ച വിരിച്ച  നാട്ടിലൂടെ നമ്മുടെ
രണ്ടു ബസ്സുകളും നീങ്ങി. മഞ്ഞുതിങ്ങിയ തണുത്ത വഴികളിലൂടെ ഞങ്ങൾ സഞ്ചരിച്ചു. ശരിക്കും
പ്രകൃതി ഭംഗി ആസ്വദിക്കാൻ ഞങ്ങൾക്ക് കഴിഞ്ഞു. തണുപ്പ് ‍‍ഞങ്ങളുടെ ശരീരത്തെ പുതയ്ക്കാൻ
ആശ്രയിച്ചു.  മൂന്നാറിലൂടെയുള്ള  ആ  സഞ്ചാരം  മനസ്സിൽ  നിന്നും  മായാത്തതാണ്.  നിറയെ
തേയില  തോട്ടവും  കൊണ്ട്  പൊതിഞ്ഞതായിരുന്നു  ആ  നാട്.  ഇടയിൽ  കുഞ്ഞു  കുഞ്ഞു
വീടുകൾ, തേയില തോട്ടത്തിൽ പണിയെടുക്കുന്ന തൊഴിലാളികൾ. ഇതൊക്കെ കാണുമ്പോൾ
നമ്മുടെ  ഭൂമി  ശരിക്കും  എത്ര സുന്ദരമാണെന്ന്  തോന്നും  .  ഭൂമിയെ നശിപ്പിക്കുന്നത്  നമ്മൾ
മനുഷ്യർ  തന്നെയാണ്  എന്ന്  എനിക്ക്  തോന്നി  .വലിയ  പാറക്കഷണങ്ങൾ  കൂട്ടി
ഉണ്ടാക്കിയത്  പോലുള്ള  മലകളും  അതിലൂടെ  പൊട്ടിയൊലിക്കുന്ന  വെള്ളവും  മനസ്സിനെ
തണുപ്പിക്കുന്ന കാഴ്ചയായിരുന്നു  .തേയില തോട്ടത്തിന്  അടുത്ത്  നിന്ന്  ഫോട്ടോ  എടുക്കാൻ
വേണ്ടി  ബസ്സ്  നിന്നു.  ഫോട്ടോയൊക്കെ  എടുത്ത്  പോകാൻ  നേരത്ത്  കുറച്ച്  ആളുകളുടെ
കാലിൽ അട്ട പറ്റി പിടിച്ചത് കണ്ടു അതൊക്കെ അധ്യാപകർ എടുത്തുമാറ്റി മരുന്നുകൾ ഒക്കെ
വച്ചു. ഞങ്ങളുടെ മേൽ അവർക്ക് നല്ലോണം കരുതൽ ഉണ്ടായിരുന്നു .അവർ നമുക്ക് പഴങ്ങൾ
വാങ്ങിച്ചു തന്നും സ്നേഹിച്ചും സഹകരിക്കുന്നുണ്ടായിരുന്നു. 

ഉച്ചഭക്ഷണം കഴിക്കാൻ വേണ്ടി മൂന്നാറിൽ ഒരു ഹോട്ടലിൽ നിന്നു.  നല്ല ബിരിയാണി
കഴിച്ച്  മറയൂരിൽ  ജീപ്പ്  സഫാരിക്കിറങ്ങി  .  ഓരോ  ജീപ്പിൽ  എട്ടുപേർ  വീതം.  ആദ്യം
മുനിയറയിലേക്ക്  ആയിരുന്നു  .  അവിടെ  നന്നങ്ങാടി  ,കല്ലറകൾ,  കുടക്കല്ല്  ഒക്കെ  ഉണ്ട്
.കേരളത്തിൽ  ചെങ്കൽ  പാറ  പ്രദേശങ്ങളിൽ  പരക്കെ  കാണപ്പെടുന്ന  ഒരു
മഹാശിലാസ്മാരകമാണ്  'മുനിയറ'  എന്നും  'മുനിമടകൾ'  എന്നും  അറിയപ്പെടുന്ന  ചെങ്കൽ
ഗുഹകൾ.  ഇവ  ബുദ്ധ  ജൈന  സന്യാസിമാരുടെ  വാസസ്ഥലങ്ങളാണെന്ന്  ചരിത്രകാരന്മാർ
വിശ്വസിക്കുന്നു.  പരന്നു  കിടക്കുന്ന  കരിമ്പിൽ  പാടങ്ങളും  അരികിലൂടെ  ഒഴുകുന്ന  പാമ്പാറും
ആണ്  ഇവിടം  സ്വർഗ്ഗമാക്കുന്നത്.  ഗ്രാമത്തിൻറെ  വിശുദ്ധിയുടെ  വെൺമ  ഇവിടെ  കരിമ്പ്
പൂക്കളായി ഇതൾ പൊഴിക്കുന്നു  .  പച്ചക്കറി തോട്ടങ്ങൾ,  കാന്തല്ലൂരിലെ ആപ്പിൾ മരങ്ങൾ  ,
ചരിത്രമുറങ്ങുന്ന മുനിയറകൾ ……ഇവയെല്ലാം മറയൂരിലെ നിറക്കാഴ്ചകളാണ് . മൂന്നാറിൽ നിന്നും
45  കിലോമീറ്റർ  അകലെയാണ്   മറയൂ൪.  ചിന്നാർ  വന്യമൃഗസംരക്ഷണ  കേന്ദ്രവും
കണ്ണൻദേവൻ  തേയിലത്തോട്ടങ്ങളും  എല്ലാം  കണ്ണുമിഴിക്കുന്ന  കാഴ്ചയാണ്.  നാലുവശവും
മലകളാൽ ചുറ്റപ്പെട്ടതാണ് മറയൂർ ഗ്രാമം.  കേരളത്തിലെ മറ്റു പ്രദേശങ്ങളുമായി ഒരു സാമ്യവും
ഇല്ലാത്തതാണ്  ഈ മഴനിഴൽ താഴ്വര.  കേരളത്തിൽ ആപ്പിൾ വിളയുന്ന ഏക സ്ഥലമാണ്
കാന്തല്ലൂർ.  റോഡ്  മാർഗ്ഗം  മാത്രമേ  മറയൂരിലേക്ക്  യാത്ര  പറ്റൂ.  താമസിക്കാൻ  ധാരാളം
ഹോട്ടലുകളും ഇവിടെയുണ്ട്. നിരവധി ക്ഷേത്രങ്ങൾ സ്ഥിതി ചെയ്യുന്ന പുണ്യ സ്ഥലമാണിവിടം.
തൂവാനം വെള്ളച്ചാട്ടവും രാജീവ് ഗാന്ധി ദേശീയപാർക്കും മറയൂരിൽ നിന്ന് അധികം ദൂരത്തല്ല .
സുഖകരമായ കാലാവസ്ഥ കൊണ്ടും ഗ്രാമത്തിന്റെ ഏറ്റവും ഗംഭീരമായ അനുഭവങ്ങൾ കൊണ്ടും
ഐതിഹ്യങ്ങളും വിശ്വാസങ്ങളും കൊണ്ടും ഇവിടം ഒരു പറുദീസയാണ് .  റുമാ൯ തോട്ടവും, ട്രീ
ഹൗസും   ഗംഭീരം  ആയിരുന്നു  .  ജീപ്പുകൾ  നിരക്കെ  പോകുമ്പോൾ  ഞങ്ങൾ  അങ്ങോട്ടും



ഇങ്ങോട്ടും  ഒച്ചയിട്ട്  പാട്ടുപാടി  ഡാൻസ്  കളിച്ച്  ഒരു  മത്സരം  തന്നെയായിരുന്നു ആ ജീപ്പ്
സഞ്ചാരം. കരിമ്പുകൾ പിഴിഞ്ഞ് ഉണ്ടാക്കുന്ന മറയൂരിലെ മധുര ശർക്കര നുണയാൻ രസമാണ് .
എല്ലാവരും ശർക്കര ഫാക്ടറിയിൽ നിന്ന് ശർക്കര വാങ്ങിച്ചു .  വലിയ പാത്രം അടുപ്പിൽ വച്ച്
കരിമ്പ്  നീര്  അതിൽ  ഒഴിച്ച്  ഇളക്കിക്കൊണ്ടേയിരിക്കുന്നു  .  അത്  കുറുകുമ്പോൾ  ഓരോ
ഉരുളകളാക്കിയെടുക്കുന്നു.  ഒരു  മായവുമില്ലാത്ത  നല്ല  നാടൻ  ശർക്കര.  ഇവിടെ  ശർക്കര
പൊടിയും  കിട്ടും  .  അത്   കഴിഞ്ഞ്  ഒരു  ഗംഭീര  വെള്ളച്ചാട്ടം  കണ്ടു.  വളയാതെയും
പുളയാതെയും  നിവർന്നു  ഒഴുകുന്ന  ആ  വെള്ളച്ചാട്ടം  കാണാൻ  പഞ്ചസാര  വാരി  വിതറുന്ന
പോലെ ഉണ്ടായിരുന്നു . 

എല്ലാം  ആസ്വദിച്ചു  ഞങ്ങൾ  ഇരുട്ടാൻ  നേരത്ത്  ബസ്സിൽ  കയറി  അടിമാലിയിൽ
ഞങ്ങളുടെ റൂമിലേക്ക്  തിരിച്ചു  .  തണുത്ത മഞ്ഞിൽ ആ രാത്രിയിൽ എല്ലാവരും നിദ്രയിൽ
അമർന്നു.  11  മണിയാകുമ്പോൾ  ഞങ്ങൾ  റൂമിലെത്തി.   റൂമിനടുത്തുള്ള   ഡിജെ  പാർട്ടിക്ക്
പോകാൻ  ഞങ്ങൾ  തയ്യാറായി.  ഇരുട്ടു  മുറിയിലെ  വൈബ്രേറ്റാവുന്ന  കളർ  ലൈറ്റ്സും
അതിനോട്  ഇണങ്ങുന്ന ഡിജെ പാട്ടുകളും.  ഞങ്ങൾ ഒന്നടങ്കം തുള്ളികളിച്ചു ഒപ്പം ഞങ്ങളുടെ
സൂപ്പർ അധ്യാപകരും. അരമണിക്കൂർ കഴിഞ്ഞ് റൂമിലേക്ക് തിരിച്ചു വന്നു ഞങ്ങൾ കിടന്നുറങ്ങി.
ജീവിതത്തിൽ ആദ്യമായി കൂട്ടുകാരോടൊപ്പം കഴിഞ്ഞു.  മറക്കാൻ കഴിയാത്ത അനുഭവമായി
മാറും ഇത്. 

അടുത്ത  ദിവസം  ഞങ്ങൾക്ക്  എറണാകുളത്തേക്കാണ്  പോവാൻ  ഉണ്ടായിരുന്നത്.
രാവിലെ  7  മണിക്ക്  തന്നെ  ഇറങ്ങി.  രണ്ടാമത്തെ  ദിവസമായിരുന്നു  അത്.  ആദ്യം
കൊച്ചിയിലെ  ഹിൽ  പാലസ്  എന്നറിയപ്പെടുന്ന  രാജകൊട്ടാരത്തിലേക്കാണ്  .  ഇപ്പോൾ
അവിടെ മ്യൂസിയമായി  അറിയപ്പെടുന്നു.  പൊതു ജനങ്ങൾക്കായി തുറന്നു കൊടുക്കുകയാണ്
ഇപ്പോൾ.  കൊച്ചി  രാജകുടുംബത്തിന്റെ  കിരീടവും  ആഭരണങ്ങളും  ഉൾപ്പെടെ  അമൂല്യമായ
ഒട്ടനവധി  വസ്തുക്കൾ  മ്യൂസിയത്തിൽ  പ്രദർശിപ്പിച്ചിട്ടുണ്ട്  പാലിയം  ദേവസ്വത്തിന്റെയും
പുരാവസ്തു  വകുപ്പിന്റെയും  നിരവധി  അമൂല്യമായ  കല്ലുകളും  വിലപിടിപ്പുള്ള  നാണയങ്ങളും
കിടക്കുകളും ആഭരണങ്ങളും എപ്പി ഗ്രാഫി സാമ്പിളുമെല്ലാം ഇതിലുണ്ട്.  കൊച്ചി രാജാവിന്റെ
ഭരണകാര്യാലയവും ഔദ്യോഗിക വസതിയും ആയിരുന്നു ഇത്. ഒരു പുരാവസ്തു മ്യൂസിയം, ഒരു
മാൻ പാർക്ക് , ഒരു ചരിത്രാതീത പാർക്ക്, കുട്ടികളുടെ പാർക്ക് എന്നിവയാണ് ഇന്ന് ഇവിടെ
പ്രവർത്തിക്കുന്നത്. അപൂ൪വയിനത്തിൽപ്പെട്ട നിരവധി ഔഷധസസ്യങ്ങളും ഇവിടെ വളരുന്നു.
'മണിച്ചിത്രത്താഴ്'  മാത്രമല്ല  'മൂന്നാംമുറ  ',  'പിൻഗാമി',  'കളിയൂഞ്ഞാൽ',  '    'ഡ്രീംസ്',
'ചോട്ടാമുംബൈ'  തുടങ്ങി  ഒട്ടേറെ  ജനപ്രിയ  സിനിമകളിൽ  അഭിനയിച്ച  ഈ  വീട്
തൃപ്പൂണിത്തറയിലുള്ള  ഹിൽപാലസ്  ആണെന്ന  കാര്യം  ഇന്ന്  എല്ലാവരുടെയും  അടുത്ത്
വൈറലാണ്  .  ആരെയും  മയക്കുന്ന  വശ്യഭംഗിയോടെ  ചുവടുവകൾ  വച്ച്  നാഗവല്ലി  എന്ന
തമിഴത്തി നിറഞ്ഞാടിയ അകത്തളം.  മണിച്ചിത്രത്താഴ് എന്ന സിനിമയ്ക്കൊപ്പം മലയാളികൾ
മനസ്സിലേറ്റിയ ഈ തറവാട് വീട് നട്ടുച്ചയുടെ ചൂടിലും കുളിർമഴയിലും തണുപ്പിലും ഒന്നും ഒരു
നിറവ്യത്യാസം  പോലുമില്ലാതെ  കൂടുതൽ  മനോഹരമായി  ഇന്നും  നിൽക്കുകയാണ്  ഇവിടെ
നമ്മുടെ കേരളത്തിലെ കൊച്ചിയിൽ. 



കൊട്ടാരത്തിലെ ശിക്ഷിക്കുന്ന ഉപകരണം കണ്ട് ശരിക്കും ഞെട്ടി.  മുറ്റത്ത് ഒരു കുളവും
ഉണ്ട്. അതൊക്കെ കാണുമ്പോൾ ശരിക്കും നാഗവല്ലിയെ ഓർത്തുപോകും. രാജകുടുംബത്തിന്റെ
ഫോട്ടോകളും അവരുടെ ഡീറ്റെയിൽസും ആ കൊട്ടാരത്തിൽ എഴുതി വച്ചിട്ടുണ്ട് .  വലിയ ഒരു
തറവാടാണ് രാജകൊട്ടാരം കാണാൻ എന്തൊരു അഴകാണ്.  പിന്നെ മറൈൻഡ്രൈവിലേക്ക്
പുറപ്പെട്ടു. കൊച്ചിയിലെ പ്രണയതീരം എന്ന് പരക്കെ അറിയപ്പെടുന്ന ഇവിടം അറിയാത്തവർ
ചുരുക്കം  ആയിരിക്കും.  നഗരത്തിന്  നടുവിൽ  സ്വസ്ഥമായി  ഒന്ന്  വിശ്രമിക്കാനും
സുഹൃത്തുക്കൾക്കൊപ്പം  സന്തോഷങ്ങൾ  പങ്കുവയ്ക്കുവാനും  പറ്റിയ  സ്ഥലമാണ്  .
അതിമനോഹരമായ  കാഴ്ചയും  അതിൻറെ  നിർമ്മിതിയുമാണ്  മറൈൻഡ്രൈവിന്റെ
ആകർഷണം.  ഇരുവശത്തു  നിറഞ്ഞുനിൽക്കുന്ന  പച്ചപ്പും  ഇരിപ്പിടങ്ങളും  ആണ്  ഇവിടേക്ക്
ആളുകളെ എത്തിക്കുന്നത്. 

കൊച്ചി  കായലിനോട്  ചേർന്ന്  സ്ഥിതി  ചെയ്യുന്ന മറൈൻഡ്രൈവിന്റെ കാഴ്ചകളാണ്
പുതിയതായി കൊച്ചിയിൽ എത്തുന്നവരെ ആകർഷിക്കുന്നത് .അതേ സമയം ആൾത്തിരക്കും
ബഹളങ്ങളും ഉണ്ടെങ്കിലും അതൊന്നും അറിയാതെ സമാധാനം ആയിരിക്കുവാൻ പറ്റുന്ന ഇടം
എന്നാണ്  കൊച്ചിക്കാർക്ക്  മറൈൻഡ്രൈവ്  വാഗ്ദാനം  ചെയ്യുന്നത്  .  കായൽ  കാഴ്ചകൾ
ആസ്വദിക്കുവാനായും വൈകുന്നേരങ്ങൾ ചെലവഴിക്കുവാൻ ആളുകൾ ഇവിടം കൂടിയിട്ടുണ്ടാകും.
മലയാളത്തിലെ  നിരവധി  സിനിമകളും  മറൈൻഡ്രൈവിൽ  ചിത്രീകരിച്ചിട്ടുണ്ട്  .  അവിടുന്ന്
നേരെ ബോട്ട് സവാരിക്കിറങ്ങി.  ഇവിടെ മലയാളികൾ മാത്രമല്ല എല്ലാ രാജ്യക്കാരും ഉണ്ട്  .
പോ൪ച്ചുഗീസുകാ൪  ഇവിടെ  അധികം  ചെലവഴിക്കുന്നു  .  കൊച്ചിയുടെ  കായൽ  കാഴ്ചകൾ
ആസ്വദിക്കുവാനായും  ബോട്ട്  യാത്ര  തെരഞ്ഞെടുക്കാം.കപ്പലുകളുടെയും  ബോട്ടുകളുടെയും
കണ്ടെയ്നർ വന്നു കിടക്കുന്നതിന്റെയും കാഴ്ചകൾ കാണാൻ കഴി‍‍ഞ്ഞു. കൊച്ചിയെ പുറമേ നിന്ന്
കാണാനും കഴിയുന്നതാണ് ഈ ബോട്ട് യാത്രയുടെ ആകർഷണം. മാത്രമല്ല ബോട്ടിൽ ഡിജെ
ഉണ്ടായിരുന്നു.  എല്ലാം  പറഞ്ഞു തരുവാനും  ബോട്ടിലെ  ആൾക്ക്  കഴിഞ്ഞു  .  ഞങ്ങൾക്കത്
ഉപകാരപ്പെട്ടു . 

വൈകിട്ട് ബോട്ട് യാത്ര കഴിഞ്ഞ് ഒരു ചായയും കുടിച്ച് ഞങ്ങൾ മറൈൻഡ്രൈവിലെ
തെരുവിൽ നിന്ന് സാധനങ്ങൾ വാങ്ങിച്ചു. അതുകഴിഞ്ഞ് മെട്രോ സ്റ്റേഷനിലേക്ക് യാത്രയായി.
അവിടെ ബാഗുകൾ ചെക്ക് ചെയ്തു. ഏഴുമണിക്ക് ലുലുമാളിൽ എത്തിയപ്പോൾ എട്ടുമണിക്ക് ലുലു
എൻട്രിയിൽ തിരിച്ചെത്താൻ വേണ്ടി അധ്യാപകർ ആവശ്യപ്പെട്ടു. ആദ്യം തന്നെ അവിടെ ഒരു
പരിപാടി  നടക്കുന്നത്  കണ്ടു.  അവിടെ  സ്റ്റേജിൽ പ്രശസ്ത  നടനായ  ‘ജോൺ  കൈപ്പള്ളിൽ'
ഉണ്ടായിരുന്നു  .  അദ്ദേഹത്തെ കണ്ടപ്പോൾ ഞങ്ങളുടെ മനസ്സ് നിറഞ്ഞു.  നിറയെ ആരാധകർ
അവിടെ  തിങ്ങിയിട്ടുണ്ടായിരുന്നു.  4  നിലകളിലാണ്  ലുലു   മാളിനെ  നിർമ്മിച്ചിട്ടുള്ളത്.
കേരളത്തിൽ തന്നെ ഏറ്റവും ലക്ഷ്വറി ആയിട്ടുള്ള മാളാണ് ലുലു. സന്ദർശകരുടെ പ്രവാഹമാണ്
ലുലുമാളിൽ  എന്നും  കാണാൻ  കഴിയുന്നത്  .  നൂറിലധികം  ടോപ്  ബ്രാൻഡുകൾ  ഇവിടെ
ലഭിക്കും. ഹൈപ്പർമാർക്കറ്റും, ഡ്രസ്സ്, കോസ്റ്റ്യൂംസ് , ഫുഡ്സ്,  മേക്കോവർ, ടോയ്സ്, റൈഡ്,
ട്രീറ്റ്മെൻറ്സ്,  പെറ്റ് കെയർ ,  ഇങ്ങനെ ഒട്ടനവധി റൂംസുകൾ ഉണ്ട് .  മലയാളിയുടെ മനസ്സിൽ
പതിഞ്ഞ  പേരാണ്  ലുലുമാൾ.  ഇൻറർനാഷണൽ  ഡിവിഷനിൽ  ആണ്  ലുലു.  ഇന്ത്യയിലെ
തന്നെ ഏറ്റവും വലിയ മാളുകളിൽ ഒന്നാണ്  ലുലു. എട്ടു മണി ആവാറായപ്പോൾ ‍‍ഞങ്ങൾ ഒരു



ബ്രൗണി ഷെയ്ക്ക് കുടിച്ചു . വളരെയധികം രുചികരമാണ് ലുലുവിലെ ഭക്ഷണങ്ങൾക്ക്. അങ്ങനെ
ഞങ്ങൾ കൊച്ചിയിലെ റൂമിൽ താമസിച്ചു.

പിറ്റേദിവസം ഞങ്ങൾ പോയത് കൊച്ചിക്കടുത്ത്  പള്ളിക്കരയിലെ കുന്നിൻ മുകളിൽ
സ്ഥിതിചെയ്യുന്ന അമ്യൂസ്മെൻറ് പാർക്ക് വണ്ടർലായിലേക്കാണ്.  പഴയ പേര് വീഗാലാൻഡ്
ആയിരുന്നു.  ടിക്കറ്റുകൾ  ഒക്കെ  എടുത്ത്   അകത്ത്  കയറി.  കേരളത്തിലെ ഏറ്റവും  വലിയ
വാട്ടർ  തീം  പാർക്ക്  ആണ്  വണ്ടർലാ.  ചെറിയ  ചെറിയ  ഷോപ്പുകളും  ഹോട്ടലുകളും
വണ്ടർലായിൽ  കാണാൻ  പറ്റും.  പേടിപ്പെടുത്തുന്ന  റൈഡുകൾ  ഇവിടെ  ധാരാളം  ഉണ്ട്  .
വണ്ടർലാ മൊത്തം മുകളിൽ നിന്ന് കാണാൻ വേണ്ടിയുള്ള റൈഡുകളും ഇവിടെയുണ്ട്. മുകളിൽ
നിന്ന്  നോക്കിയാൽ  പച്ചയും  നീലയും  കാണുന്നു.  'പച്ച'  പ്രകൃതിയെ,  'നീല'  വാട്ടർ  തീം
പാ൪ക്കിനെ  .  മുകളിൽ  നിന്ന്  കാണാൻ  മനോഹരമായിരുന്നു.  പേടിച്ചുകൊണ്ട്  ആദ്യം
റൈഡുകളിൽ  സന്ദർശിച്ചാൽ  പിന്നീട്  റൈഡുകളിൽ  കയറാൻ  കൊതിക്കും.  ഇക്വിനോക്സ്,
ഫ്ളാഷ് ടവർ, സ്കൈ റിംഗ്,  വണ്ടർ സ്പ്ളാഷ് , വേവി ആൻഡ് വെ൪ട്ടിക്കൽ ഫാൾ, റോള൪
കോസ്റ്റ൪, ക്രേസി കാർ, സ്പെയ്സ് ഗൺ, സൂപ്പർ ജമ്പർ, വണ്ടർലാ ബംബ, ഫ്യൂഷൻ സ്ലൈഡ്,
വാട്ടർ  പെ൯ഡുലം   ഇങ്ങനെ  ഒട്ടനവധി  റൈഡുകൾ  വണ്ടർലായിൽ ഉണ്ട്.  ആദ്യം  തന്നെ
സൂപ്പർ ജമ്പറിൽ കയറി,  പേടിപ്പെടുത്തുകയായിരുന്നു.  താഴേക്ക് വീണുപോകുമോ എന്നൊരു
തോന്നൽ  ഇങ്ങനെ  എല്ലാ  റൈഡുകളിലും  കയറിയപ്പോൾ  തോന്നിയിട്ടുണ്ടായിരുന്നു.
ഉച്ചഭക്ഷണം  ഞങ്ങൾ  വണ്ടർലായിലെ   ‘വേവ് ’  എന്ന  റസ്റ്റോറന്റിൽ  നിന്ന്  കഴിച്ചു.
അതുകഴിഞ്ഞ്   പകുതിയാൾ  വാട്ടർ  തീം   പാർക്കിലേക്ക്  ഇറങ്ങി.  ഞങ്ങൾ  കുറച്ചു  പേർ
ടീച്ചേഴ്സിനെ  കൂടെ  കൂട്ടി  ഡൈനോസർ  ത്രീഡി  കാണാൻ  പോയി.  എസി  റൂമിൽ  ഇരുന്ന്
കാണാൻ  മനോഹരമായിരുന്നു.  പിന്നീട്  ക്രേസി  കാർസിലും  പോയി.  അവർക്ക്  പേടി
ആയതുകൊണ്ട് റൈഡുകളിൽ കയറാൻ  തയ്യാറല്ലായിരുന്നു.  ഞങ്ങൾ നിർബന്ധിച്ചു കൊണ്ടു
പോയതാണ്.  അവർ  അതിൽ  സന്തോഷിച്ചു.  പിന്നെ  ചായ  കുടിച്ചു.  വണ്ടർലായിൽ  കണ്ടു
കൊണ്ട്  ആസ്വദിക്കാൻ  ഞങ്ങൾ  നടന്നു.  ആറു  മണി  ആയപ്പോൾ  ഞങ്ങൾ  വീട്ടിലേക്ക്
പോകാൻ വേണ്ടി ബസ്സിൽ കയറിയിരുന്നു. അവിടുന്ന് കുറച്ചു ചോക്ലേറ്റ്സും വാങ്ങിച്ചിരുന്നു. 

വീട്ടിലേക്ക് തിരിച്ചു പോകാൻ നല്ല സങ്കടം ഉണ്ടായിരുന്നു.  ജീവിതത്തിൽ ആദ്യമായി
കൂട്ടുകാരോടൊപ്പം  ഇത്രയും  എൻജോയ്   ചെയ്തിട്ടുണ്ടായിരുന്നില്ല  .  ഒരിക്കലും  മറക്കാൻ
കഴിയാത്ത  അനുഭവമാണിത്.  ഞങ്ങളെ  ഇതിനുവേണ്ടി  സഹായിച്ച  ബസ്  ടീംസ്  ആയ
‘അംനയും’  ‘വെള്ളരിപ്രാവും’  പിന്നെ  ടീച്ചേഴ്സിനും  ഒരുപാട്  നന്ദിയുണ്ട്.    അതുപോലെ  ടൂർ
പോവാനിടെ ഉണ്ടാക്കിയ ഗവൺമെന്റിനോടും മനസ്സറിഞ്ഞ് ഞാൻ നന്ദി പറയുന്നു.

Fathimath Sifana I P
10th D, GHS Bare

